I B I L B I D E          H IS T O R I K O A

Serantes mendiaren historia lotua dago bere kokapen estrategikoari. Kokapen honekz bi ezaugarri nabarmen ditu  aipagarri: alde batetik, Serantes, Ibaizabal ibaiaren bokalean bertan dagoela, Abra izeneko badian; bestaldetik, Muskiz araneko, eta zehazkiago, Triano mendietako meategietatik hurbil dugula.

Abra badiaren ertzean dagoenez, Serantes mendia behatokitzat nahiz defentsa militarrak ezartzeko toki bikaintzat hartu da historikoki. Honela, XVII. mendean kanoien erabilpena areagotzen hasi zenez geroztik, Abra eta Bilboko portuaren defendatzeko kanoi bateriak ezarri egin ziren ipar-sortaldeko maldan, hasiera batean mendioinean eta geroago mendiaren goialdean.

Hego-sartaldeko maldatik, ostera, Triano mendietako meatze jarduna ageri da, gertu-gertu. Alde horretan oraindik daude mende hasieran burdingaia bilatzeko egindako prospekzioren baten hondakinak, baita La Magdalena latsaren hegian ezarri zen bolbora lantegiarenak ere.

Gizakiak betidanik ustiatu du Serantes mendia, baina ustiapen hau alde batzuetan beste batzuetan baino handiagoa izan da.

Ipar-sortaldeko nahiz hego-sartaldeko mendioinetan eta Mazo-ren ondoan dagoen Los Llanos izeneko lautadan laboreak eta arbolak ereiten ziren. Goragoko alde malkartsuagoak, berriz, arteaz eta haritzez beteak ziren eta batzuk behi- nahiz ardi-azienden bazkaleku ziren. Horren ondorenak nabarmenak dira oraindik bertako leku-izenetan.

Ibilbidea Santurtziko Mamariga auzotik abiatzen da. Serantes-eko errepidetik Mazo-raino iritsiko gara eta, hortik, bide eta bidexkak ibiliz 446 metroko garaierako tontorreraino igo. Bertan dorretzarram (El Torreón) eta begiratoki zabala dago. Bertatik, Peñalba alderantz jaitsi egingo gara, Peñalba zeharkatu eta Los Llanoseko jolasgunera helduko gara. Los Llanosetik Mamarigara itzuli edo Kabiezes-era joango gara.

0.- Abiapuntua. Mamarigako enparantza

1.- Errepideko lehendabiziko bihurgunea. Bertatik  ikusiko  dugu  non  ezarri  ziren  Abraren  defentsarako  lehenengo 
kanoi-bateriak eta non zeuden Santurtziko hainbat jende laborez hornitzen zuten soroak (12 minutu).
Aurrerantz begiratuz ikusiko dugu non egon ziren Galea muturreko gotorlekua eta Algortako bateriak.

2.- “Los Castaños”. Aitzinean, gaztainondo ugari zegoen alde honetan. Noizbait tinta izeneko izurriteak akabatu zituen.

3.- Bigarren bihurgunea. Oso leku egokia da hau ikusteko itsasadarraren  bokalea, ibaiondoa gainezkatu duen hirigunea 
eta  Triano  mendialdea. Mendi hauetan oraindik daude aurreko mendearen azken hereneko eta  mendeon aurreneko 
meatze-jardunaren hondakinak. (13 minutu)

4.- “Las Tres Hermanas” edo “Las Hrermanitas”  leizea. Leize honek 18 metroko sakonera eta hiru aho ditu.

5.- “El Polvorín” eta Mazo-ko bateriak. Bolborategia harriz eta adreiluzkoa da eta defentsa-hesi bat du inguruan.
   Bolborategiko zaintza-goardiarentzako etxea. 1964an zaharberritu eta etxebizitza izateko egokitu zen.
   Bateriak  harrizko  hesi batez  indartutako  luebaki  batean zeuden. Oraindik  daude  behatokiaren  nahiz  telemetria 
gelaren hondakinak  (10 minutu).

6.- Los Llanos jolas gunea. Atseden  hartzeko lekua. Gertu  “La Cebona”  izeneko  zonaldea  dago. Antzinean,  “la era” 
ere esaten zitzaion, bertan garia erein eta jo egiten baitzen (5 minutu).

7.- El Pastor baserria. Egun, Serantes-en  geratzen  den  baserririk  zaharrena  da, orain  dela 110 bat urte eraiki baitzuen 
egungo egoileen aita zen Jose Urretak.
    Behinola, honaino igotzen zen jendea askaria eta cornitearekin Bazko astelehenetan, hau  da, Cornites egunetan 

8.- El Llanoko bateriak. Inguru  honetan, leheneko   kasernaren   hondakinak  eta  kostaldeko  baterien  kokapena ditugu 
ikusgai. Berauen ondoan Anjel Cabiñanoren etxea dago (10 minutu).

9.- ”La Sima del Capitan”. 39 metroko sakonerako leizea da.

10.- “El Fuerte”. Serantes-eko  eraikin   militarrik   garrantzitsuena   da. Soldaduentzako   kuartela  zen   eta   Abra   zein 
   Bilboko portua defendatzeko kanoiak zeuzkan  (10 minutu).

11.- “El Torreón”. Mendiaren tontorrean dago eta kostaldea begiradapean edukitzeko talaia zen. Bertatik ikuspegi ederra 
   dago. (5 minutu).

12.- “Peñalba”. Haitz honen ondoan meategi baten ahoa ikus daiteke. Bertan  burdingaia  bilatzeko  prospekzio  bat  egin 
  zen,  baina ez zuten emaitza onik lortu (15 minutu).
   Era berean, hemendik Valle auzoko “La Mier” izeneko ingurua ikus daiteke.

13.- “Nueve Cruces”. Toki hau Santurtzi  eta  Abantoren  arteko mugalerroa da, bertan oso ohikoa den karezko mugarri 
  bat dago, 1803 urtekoa. (10 minutu).
   Goitik  Bolbora  lantegi  zaharra  ikus  daiteke. Lantegi  honi  “El Polvorín” edo “La Magdalena” esaten zioten. 
Ikusgai daude  “La Magdalena”  latsa  eta  dinamita  lantegi  zaharraren  pabilioiak  izan  ziren  lekua  ere. 
Meategiak  ere ikus daitezke bertatik.
    Toki honetan egurrezko bederatzi gurutze izan baitziren antzinean; hortaz izena.

14.- San Pedro goialdea. Toki honetan, San Pedro Kabiezes-eko zaindariaren baseliza egon zen (8 minutu).

15.-Helmuga. Mamariga (25 minutu errepidetik) edo Kabiezes (20 minutu).

Ibilbidearen zelakoa:
Goibehea: 431 metro
Ibilbide luzera. 8, 650 metro
Ibilbide mota: leuna, baina zenbait tokitan pixka bat aldapatsua.
Iraupen erreala: 4 ordu, azalpenak emateko geldialdiak eta otartekoa jateko 20 minutu barne.
12 urtetik gorako umeentzat gomendatua

Ekipamendua:
Jantzia: kirol-jantziak gehi anoraka edota berokia, urtaro eta aurreikusitako eguraldiaren arabera.
Oinetakoa: zapatilak edo mendiko botak 
Materiala: motxila edo zakutoa, kantinplora eta linterna

TALDEA AMEZTI-k landutako ibilbidea

